
NO.  SOALAN : 445 

 

PEMBERITAHUAN PERTANYAAN DEWAN RAKYAT 

MESYUARAT KETIGA, PENGGAL KETIGA, 

PARLIMEN KEEMPAT BELAS 

 

PERTANYAAN  : BUKAN LISAN 

DARIPADA : YB TUAN SU KEONG SIONG [ KAMPAR ] 
 
SOALAN 

 

TUAN SU KEONG SIONG [ KAMPAR ] minta PERDANA MENTERI 

menyatakan secara terperinci jumlah Pemilih Berdaftar dalam senarai daftar 

pemilih Suruhanjaya Pilihan Raya Malaysia mengikut pecahan kawasan 

Parlimen dan Dewan Undangan di negeri Perak setakat September 2020. 

Nyatakan pecahan komposisi pemilih-pemilih kawasan masing-masing. 

 

JAWAPAN: YB DATO’ TAKIYUDDIN BIN HASSAN, MENTERI DI 
JABATAN PERDANA MENTERI (PARLIMEN DAN 
UNDANG-UNDANG) 

 

Tuan Yang di-Pertua, 

 

 Untuk makluman Ahli Yang Berhormat, sehingga 30 Jun 2020 jumlah 

pemilih terkini bagi Negeri Perak ialah 1,503,584 orang yang meliputi 

seramai 1,475,644 orang pengundi biasa, 16,296 orang tentera serta 

pasangan, 11,182 orang polis serta pasangan Polis Pasukan Gerakan Am 

dan 462 orang pengundi tidak hadir luar negara. Jumlah pemilih bagi setiap 

bahagian pilihan raya parlimen dan negeri bagi Negeri Perak adalah seperti 

di Lampiran. 

 

Sekian. Terima kasih. 

 PEMBERITAHUAN PERTANYAAN BERTULIS DEWAN RAKYAT 

MESYUARAT KETIGA, PENGGAL KETIGA, 

PARLIMEN KE-14  

  

PERTANYAAN : BERTULIS 

 

DARIPADA : TUAN SU KEONG SIONG [KAMPAR]  

  

SOALAN  

  
TUAN SU KEONG SIONG [ KAMPAR ] minta MENTERI KEWANGAN 

menyatakan secara terperinci jumlah individu rakyat Malaysia yang layak 

menerima bantuan BPN 2.0 yang diumumkan oleh YAB Perdana Menteri. 

Nyatakan secara terperinci jumlah peruntukan dan pembayaran 

perlindungan kepada individu-individu yang layak sejak skim ini 

dilancarkan. 

 

 

JAWAPAN 

 
Tuan Yang di-Pertua, 

 

1. Bantuan Prihatin Nasional (BPN) 2.0 merupakan sebahagian 

daripada Kerangka Inisiatif Tambahan, Pakej Rangsangan Ekonomi 

Prihatin Rakyat (KITA PRIHATIN) bernilai RM10 bilion yang telah 

diumumkan oleh YAB Perdana Menteri pada 23 September 2020 lalu.  

 

 Inisiatif BPN 2.0 tersebut yang keseluruhannya berjumlah RM7.0 

bilion akan disalurkan melalui dua fasa pembayaran, iaitu pada bulan 

Oktober 2020 dan Januari 2021 dengan perincian peruntukan dan 

penerima BPN 2.0 seperti berikut: 

Kategori & 

Pendapatan 

Bulanan 

B40 

Isi Rumah 

RM4,000 

ke bawah 

B40 

Bujang 

RM2,000 

ke bawah 

M40 

Isi Rumah 

RM4,001 

hingga 

RM8,000 

M40 

Bujang 

RM2,001 

hingga 

RM4,000 

Jumlah 

Nilai BPN 2.0 RM1,000 RM500 RM600 RM300   

Anggaran Jum 

Pembayaran 

RM3.7 

bilion 

RM1.9 

bilion 

RM0.85 

bilion 

RM0.55 

bilion 
RM7.0 bilion 

Anggaran Jum 

Penerima  
3.7 juta 3.8 juta 1.4 juta 1.7 juta 10.6 juta 

 

2. Pembayaran fasa pertama BPN 2.0 dibuat secara pengkreditan terus 

ke akaun bank penerima secara berperingkat mulai 19 Oktober 2020. Bagi 

penerima BPN yang tidak mempunyai akaun bank, pembayaran dibuat 

secara tunai di kaunter Bank Simpanan Nasional (BSN) mulai 26 Oktober 

2020 dan tempoh sah penunaian adalah sehingga 31 Disember 2020. 

Permohonan baharu BPN 2.0 dibuka mulai 15 Oktober sehingga 15 

November 2020, bagi membantu mereka yang belum pernah menerima 

BPN sebelum ini, termasuk golongan mudah terjejas baharu (newly 

vulnerable groups) yang layak memohon akibat perubahan terhadap status 

pendapatan mereka ekoran impak penularan COVID-19. Bagi memastikan 

BPN 2.0 sampai kepada mereka yang benar-benar layak, proses semakan 

permohonan baharu akan dibuat dalam kadar segera. Bagi mereka yang 

diluluskan, bayaran akan dibuat secara sekaligus pada bulan Januari 2021. 

 

Sekian, terima kasih. 

  

 


